
MOZZJONI GĦAL RIŻOLUZZJONI TAL-PARLAMENT EWROPEW

li fih ir-rakkomandazzjoni tal-Parlament Ewropew lill-Kummissjoni, lill-Kunsill u lis-
Servizz Ewropew għall-Azzjoni Esterna dwar in-negozjati għal Ftehim Strateġiku ta’ 
Sħubija bejn l-UE u l-Kanada

(2013/2133(INI)),

Il-Parlament Ewropew,

– wara li kkunsidra n-negozjati li għaddejjin bejn l-UE u l-Kanada għal Ftehim ta’ Sħubija
Strateġika (SPA) u għal Ftehim Ekonomiku u Kummerċjali Komprensiv (CETA),

– wara li kkunsidra r-riżoluzzjoni tiegħu dwar il-klawsola tad-drittijiet tal-bniedem u tad-
demokrazija fil-ftehimiet tal-Unjoni Ewropea1,

– wara li kkunsidra r-riżoluzzjonijiet riċenti tiegħu dwar ir-relazzjonijiet mal-Kanada, 
b’mod partikolari dwar is-Samit UE-Kanada tal-20102, ir-relazzjonijiet kummerċjali UE-
Kanada3 u fuq sħubija transatlantika aktar wiesgħa4,

– wara li kkunsidra l-Ftehim Qafas tal-1976 għal Kooperazzjoni Kummerċjali u Ekonomika 
bejn il-KEE u l-Kanada5,

– wara li kkunsidra d-Dikjarazzjoni tal-1990 dwar ir-relazzjonijiet transatlantiċi bejn il-KE
u l-Kanada,

– wara li kkunsidra d-Dikjarazzjoni Politika Konġunta tal-1996 u l-Pjan ta’ Azzjoni
Konġunta,

– wara li kkunsidra l-Komunikazzjoni mill-Kummissjoni dwar ir-relazzjonijiet UE-Kanada  
(COM(2003)0266),

– wara li kkunsidra l-Aġenda ta’ Sħubija UE-Kanada tal-2004,

– wara li kkunsidra r-Rapport tal-2011 lill-Kumitat Konġunt ta’ Kooperazzjoni bejn l-UE u 
l-Kanada,

– wara li kkunsidra r-riżultati tal-laqgħa interparlamentari UE-Kanada ta’ April 2013,

– wara li kkunsidra l-Artikoli 90(4) u 48 tar-Regoli ta’ Proċedura tiegħu,

– wara li kkunsidra r-rapport tal-Kumitat għall-Affarijiet Barranin (A7-0000/2013),

A. billi r-relazzjonijiet bejn l-UE u l-Kanada huma storiċi, sodi u mibnija fuq interessi u 
valuri komuni; billi l-valuri komuni ta’ demokrazija u l-ħarsien tad-drittijiet tal-bniedem

                                               
1 ĠU C 290 E, 29.11.2006, p. 107.
2 ĠU C 81 E, 5.3.2011, p. 64.
3 ĠU C 380 E, 11.12.2012, p. 20.
4 Testi adotatti, P7_TA(2013)0280.
5 ĠU L 260, 24.9.1976, p. 2.

għandhom jiffurmaw parti ewlenija ta’ kwalunkwe ftehim bejn iż-żewġ partijiet bil-għan 
li jipprovdu qafas għal dik ir-relazzjoni;

B. billi l-UE u l-Kanada għandhom storja ta’ kooperazzjoni politika u ekonomika estensiva, 
li formalment tmur lura sa l-1976 meta l-UE ffirmat Ftehim Qafas mal-Kanada, l-ewwel
ma’ pajjiż OECD; billi dan il-ftehim kien għal żmien twil jikkostitwixxi l-qafas xieraq 
biex isaħħu r-relazzjonijiet, itejbu l-assoċjazzjoni politika u għal aktar kooperazzjoni; 

C. billi l-SPA li qed jiġi nnegozjat se jaġġorna r-relazzjoni bejn l-UE u l-Kanada u
jikkontribwixxi b’mod konsiderevoli għat-titjib tal-kooperazzjoni tagħna; billi dan 
jikkodifika l-istatus tal-UE u l-Kanada bħala sħab strateġiċi;

D. billi l-SPA, lil hinn mit-titjib tal-istruttura istituzzjonali ta’ relazzjonijiet, flimkien mas-
CETA, jipprovdi liċ-ċittadini tal-Ewropa u l-Kanada b’benefiċċji u opportunitajiet
tanġibbli; billi l-ftuħ tas-swieq u kooperazzjoni regolatorja huma mistennija li jiġġeneraw
gwadanni ekonomiċi importanti u jkollhom effetti pożittivi fuq l-impjiegi kemm għall-
Kanada u l-UE u, fid-dawl tat-twessigħ tas-sħubija transatlantika u minħabba l-qafas 
NAFTA eżistenti, jistgħu jwasslu għall-ħolqien ta’ suq transatlantiku, sitwazzjoni fejn 
jirbaħ kulħadd għall-atturi kollha involuti;

E. billi l-benefiċċji u l-opportunitajiet ta’ relazzjonijiet intensifikati UE-Kanada għandhom 
jitqassmu b’mod ugwali fost it-taqsimiet kollha kemm tal-popolazzjonijiet Ewropej u 
Kanadiżi skont il-kondizzjonijiet u r-rekwiżiti tal-għajxien tagħhom; billi l-kundizzjonijiet
ekonomiċi u industrijali differenti tal-UE u l-Kanada għandhom ikunu rikonoxxuti u billi 
r-rispett għal użu sostenibbli u responsabbli tar-riżorsi jeħtieġ li jiġi ggarantit;

F. billi l-SPA u s-CETA huma marbuta mill-qrib, billi jsegwu l-approċċ komuni tal-UE;

G. billi b’mod parallel man-negozjati dwar l-SPA hemm negozjati għaddejjin dwar il-ftehim
PNR UE-Kanada li huma mistennija jsaħħu r-relazzjoni wkoll fil-qasam tal-ġlieda kontra
t-terroriżmu; 

H. billi l-kwistjoni ta’ rinunzja sħiħa tal-viża għaċ-ċittadini kollha tal-UE għadha pendenti u 
għandha tiġi solvuta malajr;

I. billi d-deċiżjoni tal-Kunsill tal-Artiku, appoġġjata mill-Kanada, dwar l-istatus ta’ 
osservatur tal-UE hija ħasra;

1. Jindirizza r-rakkomandazzjonijiet li ġejjin lill-Kunsill, lill-Kummissjoni u lis-Servizz 
Ewropew għall-Azzjoni Esterna:

(a) biex jagħmlu l-progress kollu meħtieġ sabiex ikun konkluż malajr il-ftehim;

(b) sabiex jinsistu li r-relazzjonijiet kuntrattwali kollha ma’ pajjiżi terzi, kemm dawk 
industrijalizzati u dawk li qed jiżviluppaw, għandhom jinkludu klawsoli ta’ 
kondizzjonalità u politiċi fformulati b’mod ċar dwar id-drittijiet tal-bniedem u d-
demokrazija, mingħajr eċċezzjoni; sabiex jadottaw salvagwardji xierqa biex jiżguraw
li l-mekkaniżmu ta’ sospensjoni ma jistax jiġi abbużat;



PR\943354MT.doc 5/5 PE516.615v01-00

MT

(c) sabiex jinsistu li kondizzjonalità bħal din għalhekk għandha, naturalment, tagħmel 
parti mill-SPA mal-Kanada, biex tiżgura l-konsistenza tal-approċċ komuni tal-UE
dwar il-kwistjoni;

(d) biex jinkoraġġixxu, jekk possibbli, il-partijiet kollha involuti biex jiffirmaw l-SPA u
s-CETA fl-istess ħin sabiex jenfasizzaw in-natura kumplimentari tagħhom; 

(e) biex jiżguraw li l-ftehim fih impenn sħiħ għall-kooperazzjoni interparlamentari li
tirrikonoxxi r-rwol importanti tal-Parlament Ewropew u l-Parlament Kanadiż fir-
relazzjonijiet UE-Kanada, speċjalment permezz ta’ delegazzjoni interparlamentari li 
ilha stabbilita;

(f) sabiex jipprovdu rapporti perjodiċi dwar l-implimentazzjoni tal-ftehim lill-Parlament,
li għandhom jippreżentaw ħarsa ġenerali ta’ attivitajiet imwettqa u r-riżultati
miksuba fir-rigward tal-oqsma differenti tal-ftehim, ibbażati fuq metriċi oġġettivi;

2. Jagħti istruzzjonijiet lill-President tiegħu sabiex jgħaddi din ir-riżoluzzjoni bir-
rakkomandazzjoni tal-Parlament Ewropew lill-Kunsill, lill-Kummissjoni u lis-Servizz
Ewropew għall-Azzjoni Esterna, lill-Istati Membri u lill-Gvern u lill-Parlament tal-
Kanada.


